
      

  
 
 
 
 
 
 
 
 
 
 
 
 
  
 
 

 

 

 

 

 
 
 
 
 
 
 
 
 
 
 
 
 

 
 

Tel. 037752 / 2666 oder 2141 

 
 
 
 
 

Bankverbindung: 
Erzgebirgssparkasse 
IBAN: DE90 8705 4000 3892 2072 58 
BIC:   WELADED1STB 

 
 
 

 

 

Internet: 
www.heimatverein-eibenstock.de 

 
 
 

 

 
 
 

 

 

 

FAHRDIENST 
 

Wer am 07.057.2022 abgeholt und auch wieder nach Hause 

gefahren werden will, der möchte bitte bis 17:00 Uhr anrufen: 
 

Thomas Maixner, Tel.: 3391 
 

 
 

 
                                        

Obndrut im Schmidt-Haisl    Foto: Heike Strobelt 

 

Fast zwee Stundn gings bunt durchs 
Programm, im alle aufzezähln, do tät 
dor Platz hier net reign. 
Aber de Fraa aus Stitzngrie war 
besonnersch gut aakomme mit ihrn 
Gedichtl, zen Abschluss gobs noch 
e paar geblosne Tönle vonnern 
Bratnbrunner Almhorn. Un 
schließlich hat siech des de Denise 
net namme lessn: dor Eimstocker 
Marsch wär dor beste Abschluss 
von Programm.  
Aber hinnerhar hat unner Carlsfaller 
Thomas noch e schiens paar Liedle 

Eh de die Seit liest, musste erscht de zahnte laasn! 

zur Unnerhalting gespielt. Dodormit ging dar erschte Mundart-
stammtisch in Eimstock  langsam ze End, des haßt, eh siech allis 
aufgeleest hat, wurd halt noch e Latschers gemacht un dor aane oder 
annere hat aa noch ne Liedpostkart oder paar Büchle dorstandn.  
Auf jedn Fall, su denk iech, warn de Leit durchaus zefriedn. Vielleicht 
kaa mor irgndwann emol wiede esuwos Mundartlichs mit viel Musik 
machen. Oder net? 
 

                           Bis dohie – e ganz harzlichs Glückauf – eier Schmidti 
 

Erzgebirgischer Heimatverein 
Eibenstock e.V. 

Otto-Findeisen-Str. 14 
08309 Eibenstock 

Mir warn dorwagn ieberrascht, des su viel an unnern Paviljong 
stiehgebliebn sei, siech allis aageguckt un sugar e paar Wurzlrudis 
mietgenumme ham un aa viel hobn siech for de Klöppelei intressiert! 
 
     
 

 
 
 

 
 
 
 
 

 

        Wir gratulieren unseren Heimatfreunden 
 

Rosi Siegel  am 10.07. zum 69. Geburtstag 
Else Barth  am 29.07. zum 93. Geburtstag 
Annita Einsiedel  am 29.07. zum 84. Geburtstag 
Katrin Jung  am 30.07. zum 56. Geburtstag 
 
 
 
 
 
 

 

  
 
 

 
 

 

 
 
 
 

 
 
 
 
 
 
 
 
 

  

Stell dir vor, was 7 Milliarden  
Menschen erreichen könnten,  
wenn sie sich alle gegenseitig  

lieben und respektieren würden. 
- MORGAN FREEMAN - 

 

Blattl-Fotos: R. Tittel, G.Schmidt, Internet freie, EHV- Archiv 

 

Demnächst in unnern Vorein: 
             

                                                    
                    

 

 

Des war wieder emol e schiener 
Pfingstsamstich samt ne Postplatz-
fast vun Gewarbvorein! Zeallererscht 
aber e grußis Komplement an de 
Öberschtn vun Vorein un an alle 
Mithalfer! Allis war bestns geplant un 
durchorganisiert. Beste Kulturdar-
bietunge sei do gewaasn, vu den 
Budn mit dar gutn Asser- un 
Trinkerei ganz ze schweign!  
Also – ringsrim allis gelunge un 
überall zefriedne Gesichter. Des hat 
mor lang net esu gesaah in unnern 
Eimstock! 
 

  

 

 

 

 

 

 

 

16. Juni 2022 ab 18.00 Uhr 

 

Postplatzfast vun Gewarbvorein  
- mir warn fei dorbei! 

…am Donnerstich,  
7. Juli, 18.00 Uhr,                                                             

am Hotel „Am Bühl“ 
Grilln mit Musik 

Angebot: 
Grillteller 9,50 € 

 

Bitte dazu anemlden  
im Musem, Tel. 2141 

bis zum 3.7.! 

…un in August? 

Nu de Kramserfahrt! 
 

am Donnerstich,  
4. August, 16.00 Uhr,                                                            

giehts nooch Sose,  
zur Dorlebnisköhlerei 
un in neie Meiler  mit 
bester Vorsorching! 

 

Bitte dazu anemlden  
im Musem, Tel. 2141 

bis zum 2.8.! 

 

Als neues Vereinsmitglied begrüßen wir:    Janina Haji  

 



 
 
 
 
 
 

 

 

 

 
 
 
 
 

 
 
 
 
 
 
 

 
  
 

  
 

  
 
 

  
 
 

 
 
 
 
 
 
 
 

 
 
 

10 

 
 

 

 

 

 

 

 

 

Gut aagekindicht un 
modoriert, wie mors nu 
esu neimodisch soocht, 
durch ne Wolfram 
Christ – dar sei Zeich 
wie immer gut gemacht 
hot – konntn mir unnere 
Quis-Rund durchziehe. 
Do ham mir net dormit 
gerachnt, des dorwagn 
su viel Besucher miet-
machn tätn: 
 

Iech hat mir aber zen Aafang unner Voreinshümne aagemald, des war 
dann gelei mei erschter Beitrooch zen Mundartobnd per Viedeo, 
Biemer un Gesang. Allezam ham mit eigestimmt un alle Varschle 
mitgesunge – des war ja aa aafach - dor Text stand ja gruss un deitlich 
an dor Wand! Un schu gings dann wetter mit zwee Braatnbrunner un 
ihre arzgebirgschn Husntracher, die se in Eimstock bei Diersch & 
Schmidt schie ham besticken lessn. Tja, wenns unnere Stickerein net 
gäb! Sei Gesungnes war gut gemaant, aber als Gedicht vürgetrogn 
wärs besser aakumme, aber egal, stellt eich erscht emol salberst do 
vorne hie. Dann gobs ne ganze Reih vun schenn Gedichtle un 
musikalign Sachn ze härn, die allezam zen Lachn un Schmunzln 
aakame. Besonnersch aa de Zwischenwitzle vun Fritzsch-Chef. 

57 Leit ham ihrn Quis-Zettl ausgefillt, e paar Fahler warn leider bei 
31 dorbei, die musstn mir dann rausnamme aus dare Glicksschachtl. 
De meestn Fahler warn: Statt Zinnerz ham se Eisnerz genumme, 
aber dor Zinnbargbau war ja nu dozemol in Eimstock. Zen annern 
ham ganz viel unnern Hugo Zschau zu nern Lehrer gemacht, aber 
des war werklich e richtscher Arzt un Sanitätsrat. 
 

Unner Carlsfaller Beitrog – e salberst 
gedichts- un komponierts Liedl – war 
aa ewos besonnerch un is sehr gut  
mit viel Beifall bedacht wurn.  
Aber ganz besonnersch dorvorhebn 
muss mor aafach is Gungl vu unnerer 
Denise. Den Klenn ka se ja net 
vorleigne, dar is genau esu wie se 
salber un sogt des lange Gedichtl aa, 
als wenns wetter nicht wär! Un dann 
hat ar aa noch 2 Kinnerliedle of sein 
Bandoneon gespielt, des lernt ar 
erscht seit nern viertl Gahr. Do wächst 
wieder mol e arzgegirgschisTalent ra! 
 
 

Wetter giehts of dor Seit zwelfe 



 
 
 
 
 

 

 

 

 

 

 

 
 

 

 

 

 

 

 

 

  

 

 

 

 

 

 

 

 

 

 

 

 

 

 

 

 

 

 

 

 

 

Zohln geschickt, die siech bei ihr gemald ham. Zen Schluss ham mir 
aa noch paar mol telefoniert un ham uns aa vor Ort getroffn, im allis 
abzestimme, wieviel nu dann Plätz eigericht warn sölln. Su sei mir bei 
68 vorbliebn, is könntn ja noch e paar Leit  uvorhofft kumme. Dodomit 
war dor Stall aa gut auf allis  vürbereit. Tja, un dann kame de Leit, is 
sei immer meh wurn un do wurd noch e grußer Tisch naagestellt. Mir 
ham dann alle Stiehl, die noch draußn innern Kontäner standn, neine 
Saal gehult – un die sei fei alle besetzt wurn. Gezählt hob iech dann 
nimmer, is war ja aa gelei ne Minut vür Sechse – aber zeguterletzt 
wärns wuhl mindstns 75 Leit gewaasn sei! Is Q-Stall -Personal mit 
ihre schenn Kittlschirzn aus Eimstocker Produktschon hattn alle Händ 
voll ze tu, im alle Getränker- un Assereiwinsch dor Reih nooch ze 
dorfülln. Inzwischn - nooch nor kurzn Begrießerei - kunnts endlich 
lusgieh.   
 
 
 

Dodorzu ham mir uns vu dor Bargbühn 
ne schiene Maad ausgeliehe, die 
musst de richtign Zettln rachtmaaßich 
rausfischln. Ieber de tolln Preise vun 
Gewarbvorein – besten Dank an die 
Sponsorn - un unnere klenn Büchle 
ham siech alle gefreit, su sölls ja aa 
sei. Is war e ganz tolls Fast un mir freie 
uns schu ofs nächste Gahr, do gibt’s 
bestimmt wieder su e guts Traffn mittn 
in unnern Eimstock!  
      

    Blebt alle racht schie gesund bis bal,  
                                        eier Schmidti                                             
 

Ach ja, un e Quis-
Freind hat unnern 
Auerschbarg 
sugar im ieber 
100 Meter klen-
ner gemacht, des 
kunntn mir bein 
bestn Willn net 
durchgieh lessn. 
Glei nooch Viere 
konntn mir de 5 
Gewinner ziehe.  

Zwicke, ne Matthias Fritzsch. Su wurd 
dor Programmolauf kurz vorn Aafang 
zwischn Tür un Angl ganz aafach 
festgeleecht. Zen annern warn mir uns ja 
gar net sicher, wieviel Leit do neine Q-
Stall komme tätn. 
Bei unnern Verein wars eingtlich klar, su 
im de 30 Leit, mit noch e paar Spät-
eisteicher dann 35, dodorzu unnere 
Programmmitstreitor, 5 seis, also 40. Die 
Zohln hab iech dor Reih enooch an de 
Chefin vun Q-Stall per Wottsap gemald 
un die wiedorim hat dann mir ihre 

Dor Bargbaulehrpfod, su ne Planerei wagn nern Ausffliechl ! 

 
 

                                    

   

Allis wos e Automibil hat, nimmt e paar Leit 
mit un kimmt zen Parkplatz am 
Gerschtnbargrundwag. Des klingt zwar racht 
aafach, issis aber net. Do muss mor schu 
erscht emol in Plan ham, war allis esu 
teilnamme tät. Dann werd rausgefischlt, war 
mitn Auto fahrn tät. Dor nächste Plan is 
noocherts, war wem mitnamme kennt. Un 
mannichsmol ieberleecht siechs noch dor 
aane oder annere: 
Iech tät dorwagn doch noch mietmachn!  
Un schu gibts in Gegnplan un is werd noch 
emol imvortaalt. Dann wurn de Schaffeere  
 
  

Nu brauchn mor noch ne 
Assereikart un dann 
lessn mir wie immer vor-
newag auswähln, de 
Hauptsach is, des jeder 
dann aa noch waß, 
woser bestellt hat. Glei 
wu de Autole am Park-
platz aakomme sei, hat 
siech de Uta noch zwee 
geschnappt, die sei im-
haargesprunge un ham 
allezam ihrn Obndbrut-
wunsch aufgeschriebn. 

aagerufn un durchgesaat, wem se mietnamme müßtn. Un die sölln 
dann ihre Fahrkundn aarufn un de Zeitn ausmachn, su des aber alle 
aa esu kurz vor Finfe an Ort un Stell sei. Aber wenn ihr denkt, des is 
ja net esu schwar, des ze koodiniern, denn muss iech eich eweng 
besser belehrn: Hinnerhar sölls ja noch in Treff gabn, nämlich den bein 
Rüff. Un do gibt’s schu in nächstn Plan: „Wos gibt’s dä ze Assn?“ Su 
vier Wochn zevor war schu emol de Terminosproch mit ne 
Faldschlössl. „Wieviel seid ihr dä?“ „Des wern vielleicht epperemende 
25-35 Leit sei. Wenns schie is, draußn im Schlossgartn, wenns regnt 
oder ze kalt is, abn nocherts halt drinne.“ 

Dor Mundartstammtisch in unnern Eimstock 
 

                                    Nu is dar lang aagekindichte 
Termin „Mundartstammtisch“ 
schu wieder Geschicht! 
Iech muss ja zugabn, des iech 
de letztn Tog eweng auf-
gereecht war un Bedenkn hat, 
öb des allis gut gieht. Do war 
zen en noch net gewiss, war 
allis do am Stammtisch 
mitwerkln will. Unnere warn 
ziemlich klar: dor Thomas 
Seidel vu Carlsfald, de Denise 

 

 

 

 

 

 

Ullmann mit ihrn klenn 
Gung samt ihrn 
Akkordeon-Partner - un 
iech halt, dor Schmidti. 
När gewußt ham mir aa 
net, wos jeder do zen 
Bestn gabn will. Glei 
gar net wusstn mir, war 
aus den Arzgebirgsim-
land kimmt un wos do 
lusgieht, des war ja aa 
de Sach von Chef ausn  

agebracht wurn, wu allis rundrim dorläitert is. Aber wenn en des aaner 
vor Ort ausgiebich dorzählt un aa noch besonnere Deteils zeicht, 
noochert is des nu noch drei mol besser! Also, bestn Dank an Thomas. 
Ansinstn is allis glatt gange beim Rundwag, kaaner is gestolpert un 
schu gar net hiegeflugn – is hat ja aa zen Glick niemand vu unnern 
Damen Stöckleschuh agehabt. 
Is is ja aa emol Zeit wurn, des ne grössere Azohl vo uns ofn Pfod 
unnerwags warn un net blus vu de Bildle gesah ham. In dor Natur sieht 
des allemol ganz besonnersch aus. Su gegn viertl Sieme sei dann 
allesamt wuhlbehaltn bein Rüff gelandt un ham im ehemalschn klenn 
Saal vun Kulturhaus Platz genumme. Des warn zen Schluss suviel, des 
aa noch in Rüff sei  Reservetisch 13 A ganz hintn vorm ehemalign 
Zugang zur Garderob besetzt warn mußt. Aber des ging allis sein 
Gang. Wie immer wurd viel dorzählt, Spaß gemacht – dank unnerer 
Sabine - un gelacht, su des mir doch eweng später wie gedacht, 
endlich dann wieder mol eham gange sei. Iebrichns war dor Chef vun 
Faldschlössl gar net do, dar hat emol Urlaub 

gemacht. Seine Bedienungsdamen samt dor 
Küch, die hattn allis bestns im Griff un mir sei 
rundrim wunnerbar ze aller Zefriednhaat 
vorsorcht wurn. Rüff´, mir komme wieder! 

Ieberall har hat dar siech 
ganz akriebich mit dare 
Sach beschäfticht. Aa vu 
unnern ehemalign Voreins-
mitglied, ne Karl-Heinz 
Schwarze, kunnt ar viel 
dorfahrn un lerne. Beim 
Ausbau vun Pfod sei zwar 
viel Schilder mit Bildern  

Iech war mittlerweil im Faldschlössl 
eigerickt un do tat aa schu mei Händie 
rumorn, Iebers Wottseb kam e Bildl aa vu 
meiner Fraa, also kaa  Abbild vu ihr, 
sonnern do drauf war de List mit alln Leitn 
samt ihrn sehnlichstn Assereiwinschn. 
Mit dor Kellnern wurd noch ogesprochn, des 
erscht emol wenn se aakomme, de 
Getränkle serviert wern un su gegn Sieme 
rim kimt dann is gute Assn, vu dor Pizza bis 
den Schnitzl mit  Spiechlei oder sinst wos 
vorn Kram. 
Aber nu zerick zun Bargbauspaziergang. 
 

Dar is sehr gut 
gelunge. Bestn 
Dank an unnern 
Projektmänätcher, 
ne Thomas Helm, 
dar hat wieder sei 
ganzes Wissen 
ieber unnern Zinn-
bargbau preisgabn. 
Un dar waß fei viel 
do drieber! 

